
L’ONN 2022
Tranter local e digital

Igl è indubitabel: Tgi che vul cundecider 
e participar a la vita publica e politica, 
quel u quella fa bain d’enconuscher  
ils fatgs. Il burgais e la burgaisa ston 
pudair retrair d’insanua las infurmaziuns 
necessarias. Differents studis demussan 
nair sin alv che mo persunas ch’èn bain 
infurmadas van a la fin era propi a 
vuschar. Nua ch’i manca dentant l’infur
maziun, sa sbassa la participaziun 
politica – uschia concludan ils studis. 
Per il svilup dad ina societad, per la 
convivenza, per la pasch aifer la cumi
nanza ed a la fin dals quints per ina 
democrazia che funcziunescha è quella 
participaziun d’eminenta impurtanza.

Per pudair porscher a la societad las 
infurmaziuns necessarias giogan las 
medias ina rolla centrala. Schurnalistas, 
redacturs e reportras retschertgan 
tematicas, respundan dumondas, inter
medieschan savair, modereschan discus
siuns, dattan invista, laschan vegnir a 
pled, sentan il puls, rapportan da scha
betgs, analiseschan decisiuns, commen
teschan votaziuns etc. Igl è ina lavur 
multifaria, pretensiusa – ma era capti
vanta. Quai vala a prima vista segir per la 
rapportaziun internaziunala e naziunala, 
ma quai vala precis uschia era per il 
schurnalissem a livel regiunal e local.  
Là fatschentan dumondas sco p.ex.: 
Pertge datti uschè blers hotels venals a 
Müstair? Co integrescha la scola da 
Savognin ils uffants fugids da la guerra 
en Ucraina? È la Muntogna da Schons 
ussa ina vischnanca rumantscha u 
tudestga? E pertge vul in investur egip
zian construir a Sedrun in grond resort? 

La FMR emprova – ensemen cun ses 
partenaris – da sclerir talas dumondas e 
da promover il dialog en lingua ruman
tscha, damai en la lingua dal «lieu».  
Ed ella gida a mantegnair uschia era il 
discurs public en quella lingua minorita
ra. La redacziun da la FMR derasa quest 
pled schurnalistic scrit en emprima lingia 
via gasettas (Posta Ladina, Pagina da 
Surmeir e La Quotidiana) e per part era 

sur vias digitalas (RTR e las plattafurmas 
da singulas gasettas). Gist la derasaziun 
digitala è gia oz d’immensa impurtanza 
– e vegn a gudagnar en avegnir anc dapli! 
Glieud giuvna n’abunescha betg pli 
gasettas, uschia ch’ins sto sco instituziun 
mediala esser là, nua che 
las novas generaziuns van 
per las infurmaziuns. 
Perquai sa stenta era il 
cussegl da fundaziun da  
la FMR da pussibilitar e 
promover en avegnir 
furmas da distribuziun 
digitalas cun cuntegns 
medials da si’atgna redac
ziun. Gia avant dus onns è 
vegnida lantschada ed 
instradada la strategia da 
basa cun il num «FMR+» 
che vul tegnair quint da la 
transfurmaziun mediala. «FMR+» duai 
vegnir concretisà ils proxims mais, en 
coordinaziun cun ils divers partenaris. 
Ultra da quai vegn il cussegl da funda
ziun era a sa fatschentar ils proxims mais 
dad eventualas novas cunvegnientschas 
da prestaziun cun ils differents partena
ris, damai che las quellas cunvegnien
tschas valentas scadan sin la fin dal 2024. 

En num dal cussegl da fundaziun vuless 
jau engraziar a tut quellas e quels che 
pussibiliteschan insumma la purschida 
mediala da la FMR e che collavuran e 
sustegnan durant l’entir onn la funda
ziun e la redacziun: la Confederaziun, il 
chantun Grischun e tut ils partenaris 
medials. Ed jau vuless era engraziar a la 
squadra redacziunala per ses engascha
ment perseverant durant quests em
prims trais onns da la FMR.

Corina Casanova
presidenta FMR

La Quotidiana dals 3 da zercladur 2022 – frestg stampada.

Da chattar per tuttas valladas redacturas 
e redacturs cun interess schurnalistic e 
cun cumpetenzas en ils differents 
idioms e rumantsch grischun, quai vegn 
ad esser ils proxims onns ina gronda 
sfida – gist en temps d’ina mancanza 
generala da persunal qualifitgà ed en 
temps d’ina demografia disfavuraivla per 
la lingua rumantscha. 

FMR+
Dapi 2 onns s’occupa il cussegl da 
fundaziun dal svilup a lunga vista da  
la FMR – surtut en vista a la transfurma
ziun mediala. Gia la fin dal 2021 era sin 
maisa in palpiri da basa cun il num 
«FMR+». La strategia «FMR+» prevesa 
d’instradar e realisar vias da distribuziun 
digitalas e directas dals agens cuntegns 
medials. Ils singuls pass conceptuals 
dad «FMR+» duain vegnir realisads vers 
la fin dal 2023, da nov cun sustegn dad 
ina manadra da projects. 

Ultra da quai vegn la FMR era ad accum
pagnar e tractar la midada mediala en  
il Grischun Central. La partenaria en la 
regiun, la Uniun Rumantscha da Surmeir, 
vuless realisar ensemen cun la Somedia 
AG ina gasetta regiunala e bilingua. Per 
la part rumantscha fiss ella avisada a la 
collavuraziun cun la FMR, la quala vegn 
a persequitar cun interess las propostas 
da vart dals editurs e partenaris en 
quest project. 

Resultat legraivel
Finanzialmain po la FMR serrar il quint 
da gestiun 2022 cun in resultat fitg 
egualisà e legraivel, cun in fitg pitschen 

surpli d’expensas da 64 francs, tar in 
budget da 1,809 milliuns francs. 

La FMR è satisfatga cun las lavurs reali
sadas durant ils emprims trais onns 
d’existenza da l’instituziun. Ella è era fitg 
engraziaivla per il grond 
sustegn da tuttas varts.  
Il chantun Grischun e la 
Confederaziun porschan  
la basa (finanziala e legala) 
per che la FMR possia 
insumma far sia lavur.  
Ils differents partenaris 
collavuran intensivamain 
cun la redacziun, suste
gnan en dumondas redac
ziunalas, ma era cun 
tecnica u cussegliaziun.  
Las collavuraturas ed ils 
collavuraturs da la FMR 
furneschan mintga di cuntegns schurna
listics per las differentas gasettas.  
E surtut dattan ils resuns da lecturas e 
lecturs curaschi da cuntinuar e d’opti
mar la purschida mediala rumantscha 
da la FMR.

David Truttmann, 
schefredactur FMR

L’ONN 2022
FMR per la terza

«In onn e laung, e blears passan speart» 
– quai di in vegl proverbi surmiran, 
documentà en la gronda Crestomazia.  
I para ch’il davos onn 2022 saja passà 
fitg spert, sco in film – u forsa perfin sco 
in film taglià en sequenzas spertas: 
corona, gieus olimpics, guerra en Ucrai
na, sitgira, elecziuns chantunalas, luf, 
mancanza da persunal, campiunadis  
da ballape, stgarsezza d’energia, manco 
da spazi d’abitar, glatschers che lieuan ... 
– Igl è pelvair era stà in onn ch’ha  
mess en dumonda intginas segirtads  
e tschertezzas. 

Dal poppin als apparats digitals
Era en ses terz onn d’existenza ha la 
FMR empruvà da dar spievel dal mund 
rumantsch. La giuvna FMR (en vigur  
dapi il 2020) banduna ussa plaun 
plaunet la fasa da poppin. Pass a pass 
vai vers la pubertad. 

Ils emprims trais onns èn stads ritgs, 
intensivs e variants, betg mo pervi da la 
pandemia da corona che ha fatg in brav 
dischurden. Guardond enavos sin quels 
plirs mais da restricziuns è la giuvna FMR 
satisfatga ch’igl è reussì da tuttina man
tegnair en buna furma la redacziun e  
da pudair garantir trasora la publica ziun 
dals cuntegns medials, sa chapescha 
ensemen cun ils editurs: la Gammeter 
Media SA (Posta Ladina), la Somedia SA  
(La Quotidiana), l’Uniun Rumantscha da 
Surmeir (La Pagina da Surmeir) e Radio
televisiun Svizra Rumantscha (RTR). 

La collavuraziun cun quels quatter 
partenaris capita mintgamai en differen

ta furma, dimensiun ed intensitad, però 
adina sa basond sin ina cunvegnientscha 
da prestaziun specifica. En quests trais 
onns è sa sviluppada ina buna collavura
ziun aifer il cussegl da coordinaziun  
(il gremi cun ils partenaris), ina collavu
raziun fritgaivla che sa lascha segir anc 
profilar durant ils proxims onns.

Novs instruments e nova infrastructura
La redacziun ed il cussegl da fundaziun 
han era en il terz onn da la FMR prendì 
per mauns inqual midada per installar e 
sviluppar vinavant l’instituziun successu
ra da la ANR (Agentura da Novitads 
Rumantscha). Uschia è l’infrastructura 
tecnica sin in nov stand, novs instru
ments da lavur e da planisaziun èn 
vegnids introducids e l’entschatta da 
l’onn 2023 entra en vigur in nov regla
ment da pajas. Ultra da questas differen
tas novaziuns furma la cunvegna da 
prestaziun tripartita tranter la FMR, il 
chantun Grischun e la Confederaziun 
per ils onns 2021–2024 la basa da 
finan ziaziun e da lavur per l’instituziun. 

La sfida
In bacun fitg grond è stà – e vegn a restar 
– la recrutaziun da persunal. Dapi si’en
tschatta ha la FMR engaschà persunal en 
in pensum da passa 700 %. En singulas 
regiuns è la redacziun anc adina en 
tschertga da collegas. Sin la fin dal 2022 
lavuran 17 persunas en in pensum total 
da 1300 % tar la FMR. Ina pitschna part da 
la squadra lavura en il biro central a 
Cuira, la gronda part da las collavuraturas 
e dals collavuraturs lavura decentral en 
furma da tele lavur (homeoffice). 

Per render pli palpablas las cifras da segns  
e fotografias duain servir intgins exempels da «lectura» 

In sulet redactur u 
ina suletta redac
tura stuess scriver 
durant 15 onns, 
durant mintgadi 
da lavur, silmain in 
artitgel (ca. 1,5 
paginas A4) per 

vegnir sin la quantitad totala dad 11,5 
milliuns segns che l’entira redacziun 
FMR ha contribuì durant l’onn 2022. 

La redacziun da la FMR scriva natiral
main artitgels da differenta furma 
– novitads, reportaschas, purtrets, 
columnas, commentaris, rapports etc. 
Quels texts varieschan era en la lun

ghezza. Dentant in «nor
mal» artitgel ha var 
3500–4000 segns. Quai 
vul dir che la FMR (quintà 
en text da lunghezza 
media) scriva durant in 
onn var 3000 artitgels.

Di per di chargian redacturas e redac
turs circa ina ventgina da fotografias sin 
la plattafurma redacziunala per metter a 

disposiziun 
a tut ses 
partenaris. 
Sch’ins 
stampass 
ora tut las 
fotografias 
che sa 
chattan 
actualmain 

sin la plattafurma (ca. 12 000 exemplars) 
en in format da 9x13 cm, lura dess quai 
ina lingia dad 1,5 kilometers.

Datas per sviluppar applicaziuns
La FMR ha era mess a disposiziun  
durant il 2022 sias datas multiidiomati
cas per il svilup da sistems/dato tecas  
da text, p. ex. per crear ordlunder 
applicaziuns da «speechtotext»  
u programs da correctura.

15

3000

1,5

LA STATISTICA
 

Passa 11 milliuns segns

Tenor la statistica cumpiglia il volumen 
da texts redacziunals per ils mais 
schanerdecember 2022 ina cifra totala 
da var 11 500 000 segns. Quella cifra 
resguarda tut ils texts realisads, tgirads 
ed er indemnisads da la FMR, sajan  
quai texts da la redacziun sezza, ma era 
texts da collavuraturs/as libers/ras u  
da columnists/as. 

En quella summa da 11,5 milliuns segns 
n’èn betg cumprais ils texts da la Posta 
Ladina che vegnan cofinanziads da la 

FMR. Ed era ils texts dad RTR (per gronda 
part anc redigids e surlavurads per print 
tras la FMR) na vegnan betg quintads. 

La FMR na furnescha dentant betg mo 
segns, bustabs e pleds, mabain era 
fotografias. Sin sia plattafurma redacziu
nala metta ella a disposiziun mintgadi  
a ses partenaris diversas fotografias tar 
ils singuls artitgels. Pass a pass s’emple
nescha ussa quella fototeca. Actualmain 
sa chattan sin quella passa 12 000 
fotografias. 

La stamparia a Haag.

LAVURS DA LA FMR

Pretsch Fr. 2.20  26. annada, numer 249  GA  7007 Cuira  Gievgia, ils 22 da december 2022

SURSELVA

Noda-casa – segn pil bein
Quei ch’ei oz la carta d’identitad ni in 
chip, era pli baul la noda-casa. Ella sur-
veva per marcar uaffens e baghetgs, vi-
schala e vestgadira. «Las nodas-casa 
eran registradas en in cudisch dalla 
vischnaunca. Quel era tiel gerau d’agri-
cultura», seregorda Gion Battesta Ma-
netsch da Mompé Medel. El nezegia 
aunc oz la noda-casa. Quei segn pil pli 
cun elements linears surveva era per si-
gnar contracts: «Bia pli baul saveva bia 
glieud buca scriver. Lu era la noda-casa 
la suttascripziun.» Ella caplutta da s. 
Valentin a Mompé Medel porta era il 
maletg digl altar in tschuppel nodas-ca-
sa. Ellas ein da viagionts ch’uravan leu. 
(fmr/hh)  Pagina 5

Quanta energia  
dovra ina chasa?
Quant’energia san ins spargnar cun 
sbassar la temperatura? – La FMR ha 
laschà far il quint.  Pagina 15

Berta Maissen, ina da  
77 abitantas d’ina chasa
Ina famiglia cun 77 persunas è plitost 
insatge spezial. Sora Berta Maissen è 
ina da quellas.  Pagina 9

FMR Fundaziun Medias Rumantschas, Via da Masans 2, 7000 Cuira, 081 544 89 11, redacziun@fmr.ch

Servetsch d’abunents e da
distribuziun: tel. 0844 226 226

mail: abo@somedia.ch

«Miu dacasa ei in maletg da tut ils loghens nua che jeu hai viviu entochen ussa.» 
Walat Rut da la Siria viva dapi quatter onns a Glion – Pagina 9

ILLUSTRAZIUN MATTIU

SURSELVA

Sentiment da segirtad
Ils 23 da matg 1986 entuorn las 16.00 ei 
in fiug sederasaus amiez il vitg da Sum-
vitg. Persunas ein per fortuna buca da-
ventadas unfrendas digl incendi. Duas 
casas e treis clavaus ein vegni destrui. Pli-
ras famiglias han piars quei di lur dacasa. 
Denter quellas era la famiglia dad Ursu-
la e Placi Candinas. Els han piars tut – 
tuttas memorias, tut la vestgadira e bia 
auter. Cun la FMR ein ils conjugals sere-
gurdai e han raquintau ch’ei hagien sur-
vegniu bien agid da massa glieud. Spert 
han ei construiu casa nova el medem  liug 
e gia in onn suenter il barschament ha la 
famiglia saviu secasar leu. Placi Candinas 
di: «Haver sez in dacasa dat in sentiment 
da segirtad.» (fmr/sr)  Pagina 7

ENGIADINA

Sbudo ubain renovo
A Zuoz scu eir a San Murezzan nun haun 
las scoulas da skis quista stagiun d’in-
viern avuonda egnas pussibiliteds da der 
allogi a tuot ils impiegos. Diversas chesas 
chi staivan a dispusiziun a stagiunaris sun 
ubain gnidas renovedas u alura sbudedas. 
Perque d’eiran già quista sted bgers ma-
gisters da skis in tschercha d’üna abita-
ziun. «Zieva var 20 respostas negativas 
per ün’abitaziun haun ils magisters da 
skis pers la motivaziun e que d’eira eir per 
nus üna sfida da’ls motiver da gnir ad in-
struir sü cò», disch Tiziano Zeller, mne-
der da la Scoula da skis San Murezzan. In 
l’ultim mumaint haun las scoulas da skis 
auncha chatto üna soluziun per tuot ils 
magisters. (fmr/cam)  Pagina 11

GRISCHUN

La cooperativa viva
Igl è grev da chattar ina abitaziun pa-
jabla en in lieu turistic. A Segl Maria 
vul ina cooperativa perquai construir 
16 abitaziuns per indigens. Era ad Al-
mens quinta ina cooperativa da baje-
giar 22 abitaziuns. Pliras novas coope-
rativas èn sa furmadas l’ultim temp 
cun la medema finamira. L’idea n’è 
betg nova: 196 abitaziuns fitg favuraiv-
las porscha la Wohnbaugenossenschaft 
Bundespersonal a Cuira. Ella exista gia 
dapi il 1946. 

Cussegliaziuns co fundar ina coope-
rativa u co finanziar chasas ed abitaziuns 
porscha la Federaziun cooperativa per 
construir chasas u abitaziuns da la Sviz-
ra Orientala. (fmr/vi)  Pagina 2

GRISCHUN CENTRAL

En datgesa sieir
Per singuls ègl en datgesa per varsaquants 
meis, per oters en datgesa per l’antiera ve-
ta: la perschung da Tgazzas «Tignez». Ac-
tualmaintg abiteschan lò 140 omens 
tranter 18 e 75 onns. Martin Muoth tg’è 
igl manader dalla siertad da chel «datge-
sa», ò access sen tottas 400 cameras tg’èn 
installadas. «Nous controllagn tot», dei el 
durant la sia guida cun la FMR tras la per-
schung. El dat en’invista aint igl mintga-
de digls abitants: lour abitaziuns da 12,5 
m², lour steiva cun pignoul da Nadal e 
lour li da lavour. L’emda avant Nadal dat-
tigl ena pitschna festa, firos scu igls 25 da 
december valan scu sonda e dumengia, 
tge tgi monta da restar ainten cella anfi-
gnen mezde. (fmr/sab)  Pagina 13

Ediziun speziala «da chasa» da La Quotidiana – ils 22 da december 2022.

LA QUOTIDIANA 3Gievgia, ils 22 da december 2022

Dad abitaziuns e Caduffs
I para dad esser il pli normal dal mund – in agen «dachasa». Però dad avair in bel e privà dachasa na sa chapescha betg da sasez.  
Perquai èsi interessant ed impurtant – e forsa perfin divertent – da savair dapli davart il «dachasa». Savevas vus p.ex. che ... 
DAVID TRUTTMANN/FMR

Savevas vus che ...
… en Svizra viva mintgin/a en 1,9 stan-
zas? Vul dir la populaziun svizra viva en 
abitaziuns u chasas, nua che mintga per-
suna ha (persula ed en media) a disposi-
ziun 1,9 stanzas. Quai para bler a prima 
vista. Ma atgnamain n’è la Svizra cun 
quella cifra gnanc sin las emprimas plaz-
zas. Il Canada (2,6 stanzas), ils Stadis 
Unids (2,4) e la Nova Zelanda (2,4) èn 
sin il podest. 

Cifras or dal «Better Life Index»  
da l’Organisaziun da cooperaziun  

e svilup economic (OECD)

Savevas vus che ...
… in pled rumantsch fitg frequent per 
descriver il dachasa, numnadamain il 
pled «abitaziun», è fitg giuven? Uschia 
è l’artitgel «abitaziun» en il Dicziunari 
Rumantsch Grischun – in artitgel pu-
blitgà l’onn 1939 – ultracurt. Il chaure-
dactur dal DRG da quella giada num-
na sin mo 3 – 4 lingias intgins exempels 
da diever e declera lura che «abitaziun» 
saja in pled emprestà dad autras lin-
guas. E surtut scriva il redactur che 
quest pled saja «selten gebraucht, da 

hier das Einfamilienhaus die Regel ist.» 
Quai era il 1939.

Da la pagina: online.drg.ch  

Savevas vus che ...
… la vischnanca da Sursaissa Mundaun è 
sin l’emprima plazza en il Grischun con-
cernent il «segund dachasa», vul dir per-
tutgant la quota da segundas abitaziuns? 
Sursaissa Mundaun ha 80,72 % da las abi-
taziuns ch’èn mo sedias secundaras. Sin ils 
rangs 2 e 3 èn Falera (79,65 %) e Madu-
lain (77,67 %). Ma a livel svizzer è Sursais-
sa Mundaun pir sin plazza 11, battì clera-
main da vischnancas tessinaisas u vallesa-
nas, sco p.ex. Campo en Valle Maggia 
(88,96 %) ubain Bellwald (84,37 %).

Cifras or dals portals correspundents  
dal chantun Grischun (www.gr.ch)  

e da la Confederaziun

Savevas vus che ...
… l’avantatg da chasa – il uschenumnà 
«Heimvorteil» è statisticamain fitg evi-
dent? Uschia mussa p.ex. in’analisa da 
tut ils gieus da 50 onns da la Bundesli-
ga tudestga (dal 1963/64 enfin il 
2013/14) che las squadras da chasa gu-
dognan per regla en passa 51,2 % dals 
cas. Tar 22,9 % dals gieus gudogna la 
squadra d’ordaifer. Uschia restan anc 

25,9 % remis. L’interessant vi da l’anali-
sa è dentant ch’il trend va enavos, v.d. 
ch’igl ha dà en il decurs dals onns en la 
Bundesliga adina damain victorias da la 
squadra da chasa, enfin giu sin 45 %. La 
raschun per quel trend? – Viadis pli con-
fortabels? Arbiters pli professiunals? – 
Analisas ed experts restan indecis.

Statistica or dal blog  
«Am grünen Tisch»

Savevas vus che ...
… i dat tenor la litteratura scientifica var 
200 nums da famiglia tipic rumantschs 
che entschaivan cun «Ca-» ubain «Casa-», 
sco p.ex. Camenisch? Ils nums èn derasads 
surtut en las valladas dal Rain e sa laschan 
declerar fitg simpel: igl è ina cumposiziun 
dal pled CASA cun per regla in prenum. 
Per exempel: CASA + Bernard dat «Ca-
bernard». Il famus Cudesch da nums re-
tics enumerescha gist tut ils nums docu-
mentads x insanua en documents vegls, 
forsa perfin da quels nums da famiglia 
ch’èn entant svanids. Ina selecziun: Ca-
bernard, Cabiallavetta, Cacasper, Cadal-
bert, Cadetg, Cadieli, Cadisch, Cadonau, 
Caduff, Cafranz, Cagianut, Cajacob, Ca-
livers, Camarc, Camartin, Camenisch, 
Camichel, Candreia, Cantieni, Capatt, 
Capeder, Carigiet, Casep, Caspescha, 

Cathomen, Catschegn, Cavegn, Caviezel, 
Cavigilli etc. – Apunta, la glista fiss anc 
lunga ed er en la redacziun da la FMR se-
san divers collavuraturs e collavuraturas 
ch’han nums da «Ca-». 

Ils detagls onomastics en: Rätisches Namen-
buch, tom 3, Die Personennamen Graubündens

Savevas vus che ...
… durant l’onn 2021 èn vegnids com-
mess 19 341 delicts en chasa, vul dir de-
licts che vegnan identifitgads sco violen-
za a chasa (häusliche Gewalt)? Tranter tut 
quels cas hai dà 69 mazzaments. La pli re-
martgabla cifra è atgnamain questa: var 
40 % da tut ils delicts registrads da la po-
lizia capitan en il context chasan. – Per 
render attent a la violenza a chasa e per 
cumbatter quella ha il chantun Grischun 
(Post da coordinaziun violenza a chasa) 
organisà dacurt 15 dis d’acziun per sen-
sibilisar e cussegliar la populaziun. 

Cifras sin la pagina da l’Uffizi federal  
per l’egualitad tranter dunna ed um:  

www.ebg.admin.ch

Savevas vus che ...
… il maletg dal tipic Svizzer e da la tipica 
Svizra che posseda in agen «dachasa» 
 (atgna proprietad) è statisticamain detg 

sbaglià? En cifras bluttas: mo var 36 % da 
tuttas abitaziuns en Svizra vegnan abitadas 
dals possessurs. La Svizra è cun ses 36 % a 
livel europeic a la cua da la tabella. L’entira 
Europa posseda dapli «agen dachasa», p.ex. 
è la quota d’atgna proprietad en Italia, Por-
tugal u Slovenia cun passa 70 % u perfin 
passa 90 % cun distanza pli auta.

Cifras tar l’Uffizi federal d'abitaziuns:  
www.bwo.admin.ch

Savevas vus che ...
… l’encreschadetgna è vegnida inventada 
da Svizzers e Svizras, u silmain il pled tu-
destg da «Heimweh», per uschedir il «mal 
per il dachasa»? Il pled «Heimweh» cum-
para l’emprima giada l’onn 1651 e vegn 
duvrà pli tard er en furma litterara (p.ex. 
poesias). Ma surtut è il fenomen da l’en-
creschadetgna era vegnì perscrutà medici-
nalmain ed identifitgà sco «Schweizer 
Krankheit». I vegniva supponì che la mal-
sogna pudess vegnir provocada, sche Sviz-
zers audan (a l’exteriur) stgelliez da vatgas, 
quai che pudess perfin chaschunar la mort. 
Atgnamain devi tenor la medicina d’an-
truras mo ina suletta metoda per guarir la 
malsogna: turnar a chasa. 

Artitgel «Heimweh»  
en il Lexicon istoric da la Svizra

«A chasa sun jau en quels 
muments cura che jau  
sun propi tar mamez –  
e quai cun in surrir u cun 
ina chanzun sin ils lefs.»
Um, 57 onns 

«Da chasa ma sent jau là 
nua che jau chapesch  
il linguatg dals auters e  
nua che jau chat las fraidas 
sairas d’enviern ina bugliot-
ta chauda en mes letg.»
Dunna, 73 onns 

DA C H A S A
«Ma che chasa?  
Ün’adressa nu basta!  
I voul üna pigna chauda, 
ün tschendrin vöd,  
üna s-chaffa fraida cun  
bieras, ün schler da vin.  
Üna chadafö, ün bogn,  
ün let, bain cler.  
Quai basta per as sentir  
da chasa. E cha l’adressa  
saja cuntschainta als amis, 
ma na a tuot tschels.»

Hom, 68 ons 

Dacasa ei per mei in  
sentiment. In sentiment 
nuncumparegliabel  
che sa buca vegnir  
explicaus cun plaids.  
Ina sort quietezia interna.
Dunna, 30 onns 

«Dachasa ma sent jau  
tar mes um.»
Dunna, 42 onns 

«Dachasa è  
in plat spaghettis!»
Dunna, 39 onns

«Da chasa am saint eu  
cura ch’eu poss partir 
meis sentimaints 
da plaschair o da tristezza 
cun persunas ch’eu  
n’ha jent.»
Dunna, 46 ons

«Da chasa ma sent jau  
lura, cura che jau  
poss ir enturn cun  
chautschas da trener.»
Dunna, 41 onns

«Datgesa è per me en li, 
noua tg’ia ma saint bagn, 
noua tg’igls mies  
tgers èn e noua tg’ia sa 
carger energeia.»
Dunna, 25 onns 

«Da chasa ma sent jau en 
in tren da las viafiers 
grondas che ma maina  
insanua tras la Svizra, 
l’Europa. – La rumur  
ritmica da las rodas grevas 
è in singsang sco la  
chanzun d’ina mamma.»
Dunna, 75 onns 

«Sch’ia turn dallas  
vacanzas e mies cor  
antscheva a batter, alloura 
saia: ossa sunga a tgesa.»
Dunna, 46 onns 

«Dachasa è per mai  
mia stiva chauda.  
E sche quella ha pli  
pauc che 19 grads:  
in pulloverun da launa.»
Dunna, 38 onns

«Datgea è davento  
egn santimaint c’e  
betga ple culiieu cun  
egn’adressa. Ampo sco  
egna palusa c’e daventada 
egna tschitabula.»

Dunna, 40 onns

«Dachasa è là nua ch’ils 
vischins disturban.»
Vischin, 38 onns

«Datgesa è lò noua  
tg’igls mies tgers èn.»
Dunna, 34 onns

«Datgesa è sch’ia sung  
sen egn digls noss pizs  
an Surmeir e vard da  
surangiu sen las nossas 
valladas.»
Dunna, 34 onns 

«Datgesa è sch’ia  
ma legr er siva d’ensatge 
bel da tuttegna  
puspe turnar a tgesa.»
Um, 30 onns

«Datgesa è noua tg’ia  
va igl mies pôss e poss  
esser scu tg’ia sung.»
Dunna 61 onns 

«Dacasa ei tier tei.»
Dunna, 37 onns 

«Dacasa ei da pasch  
e ruaus in’oasa, per la veta 
il camp da basa, leu nua 
ch’ins vegn en extasa  
(ed il liug nua ch’ins  
stor far il percasa).»
Dunna, 37 onns 

Intervista cun Martin Candinas en La Quotidiana.

L’istorgia dal piv grond «Bubo» en la Posta Ladina.
Chant viril cun prominenza era sin in frontispizi da 
la Pagina da Surmeir.

Columnas en La Quotidiana e La Pagina da Surmeir.La FMR metta era a disposiziun ad RTR ses cuntegns. Exempel d’in artitgel da la FMR che RTR ha surpiglià 
e preparà sin www.rtr.ch.

175 da matg 2022 La Pagina da Surmeir

Da tge decisiun, pigleida aint igl 
decurs dalla vossa veta, s’anri-

clez igl pi 昀椀tg? E schi vessas la pus-
sebladad da midar ensatge aint igl 
voss passo, tge 昀椀ss chegl?

Chegl èn dus dallas dumondas 
cun las qualas la protagonista 

 digl codesch «吀栀e Midnight Library» 
vign confruntada. La matta giovna, 
digl tottafatg desperada dalla sia veta 
actuala, less sa piglier la veta cun 
ageid da medicamaints. Chella am-
prova na gartegia pero betg scu giavi-
schia ed uscheia resta ella per en 
taimp persa tranter veta e mort. Chel 
taimp passainta ella pero ainten ena 
biblioteca 昀椀ctiva noua tg’ella survign 
la caschung da liger aint igls code-
schs. Chels rachintan mintgamai ena 
biogra昀椀a pussebla dalla giovna pro-
tagonista. Ena veta tg’ella vess pudia 
veiver, sch’ella vess piglia otras deci-
siuns aint igl passo.

Gio mecta spert vign igl lectour e 
la lectoura sessour scu tg’igl co-

desch vign a 昀椀ttar, chegl tg’ia na less 
pero an nign cass tradeir cò. Schi ba-
gn scu tgi l’istorgia dalla donna giov-
na e las sias mellas da vetas pusseblas 
am on plaschia, anc pi fascinada 
sunga dalla dumonda, tge 昀椀ss sto 
schi …

Adegna puspe am tschainta la du-
monda tge decisiuns tgi èn rele-

vantas per ena veta cuntainta. Èn 
chegl las decisiuns grondas davart igl 
mastier tg’ins less amprender, igl 
partenari cun igl qual ins less pas-
santar la veta, igl domber d’unfants 
tg’ins vess gugent? Franc tot deci-
siuns 昀椀tg impurtantas ma dantant da 
liger igl codesch ed er cun re昀氀ectar la 

mia atgna veta sa mossa a me tgi sa-
vens èn pitschnas decisiuns, tgi cro-
dan aint igl mintgade, gist schi im-
purtantas. Ellas na pertotgan savens 
betg angal l’atgna veta, mabagn er 
chellas digls concarstgangs.

Decisiuns vignan pigleidas de per 
de, segl antier mond. Decisiuns 

banalas dalla dumang (tge vistga-
deira) an昀椀gnen la seira (tge 昀椀lm vur-
dar) vignan pigleidas sainza pansar 
grond allas consequenzas. Chellas 
decisiuns n’èn betg da gronda im-
purtanza e faschessan er betg mal schi 
昀椀ssan sbagledas. Scu stattigl pero cun 
las decisiuns pi grondas? Impedescha 
la mia decisiun ad en oter u otra da re-
alisar ena veta giavischeida. 

È  Putin er lavo en de ed ò decidia 
d’attatger l’Ucraina? Ò el panso 

allas consequenzas dalla sia deci-
siun. E pigless el oz en’otra decisiun 
sch’el vess, scu la protagonista aint 
igl codesch digl scribent e schurna-
list engles Matt Haig, la pussebladad 
da sa revigneir dalla decisiun piglei-
da. Ia na crei betg.

Ma nous ischan betg Putin e vagn 
er betg la pussanza da piglier 

talas decisiuns tgi on per consequen-
za mort e devastaziun per milliuns 
da carstgangs. Ma forsa tgi nous pu-
dagn tuttegna re昀氀ectar puspe eneda 
las nossas atgnas decisiuns e surtot 
las consequenzas tgi chellas on pigls 
noss concarstgangs.

Dall’istorgia, preschentada all’an-
tschatta da chella columna, les-

sa tradeir angal tant. Igl èn magari er 
las decisiuns pitschnas tgi on gron-
das consequenzas.

Pia Plaz

Decisiuns on  
consequenzas

«Adegna puspe am 
tschainta la dumonda 

tge decisiuns tgi  
èn relevantas per ena 

veta cuntainta.»

Pia Plaz

Pia Plaz lavoura scu schurnalista libra. 
Ella veiva cun sia famiglia a Winterthur.

Emda per emda vign a pled ainten la 
columna ena Surmirana, en Rumantsch  

u simplamaintg ensatgi tgi ò da deir  
e rachintar ensatge.

Columna

1110



TGI È LA FMR?

Cussegl da fundaziun

Corina Casanova
presidenta

Rico Valär
vicepresident

Gion Capeder
dapi ils 15062022

Barbara Janom 
Steiner

Carl Hassler

Aurelio Casanova
fin ils 15062022

Gian Ramming
dapi ils 15062022

Stamparia Haag: Davosa controlla avant che La Quotidiana vegn stampada.

Madlaina Capeder
Sonder
correctura 20 %
Salouf

Augustin Beeli
redactur 100 %
Sagogn

Daniela Derungs
impaginatura 80 %
Lumbrein

Gabriela Desax
correctura 30 %
Cuira

David Truttmann
schefredactur 80 %
Cuira

Sandro Buchli
producent/ 
redactur 100 %
Laax

Andreas Cadonau
redactur 60 %
Vuorz

Andri Netzer
redactur 100 %
Scuol

Hans Huonder
redactur 100 %
Mustér

Flurin Andry
correctur/redactur 
80 %
Tschlin

Susi Rothmund
redactura 80 %
Cumpadials

Martin Gabriel
redactur 100 %
Glion

Martin Camichel
redactur 100 %
Zuoz

Daniela  
Dobler-Heinrich
secretaria 50 %
Ardez

TGI È LA FMR?

Persunal FMR
Situaziun actuala december 2022

Total pensum 1300 %

Sandra Balzer
producenta/
redactura 100 %
Lai

Claudia Cadruvi
redactura 60 %
Uznach

Martina Hermann
manadra  
da projects 60 %
Turitg

TGI È LA FMR?

Midadas da persunal

En il decurs da l’onn 2022 han bandunà 
quatter dunnas la redacziun da la FMR, 
Quellas persunas èn Annatina Filli, Lisa 
Peers Dermont, Nadja Lucchinetti e 
Tanja Jäger.

Dasperas èn vegnidas engaschadas  
duas dunnas cun pensums da mintga
mai 60 %. Quai èn Claudia Cadruvi  
sco redactura e Martina Hermann sco 
manadra da projects. 

Duas ulteriuras dunnas han lavurà 
durant in temp limità (practicum u 
engaschament transitoric) per la FMR: 
Ursina Melchior e Laura Schütz. 

Ultra da quai ha Patric Collet gidà 
durant singulas emnas en la produc
ziun/coordinaziun da la gasetta  
regiunala La Pagina da Surmeir. 

La squadra redacziunala è pertutgant  
la repartiziun dad umens e dunnas quasi 
paritetica (9 umens ed 8 dunnas).  
La media da vegliadetgna è tar 48 onns. 

La redacziun survegn era regularmain 
sustegn da collavuraturs libers, tranter 
auter da Bartolome Tscharner, Benedict 
Stecher, Gion Nutegn Stgier, Giusep 
Capaul, Martin Cabalzar, Paul Duff e 
Peder Antona Baltermia. 

Gestiun finanziala e revisiun
La contabilitad da la FMR è dapi divers 
onns en mauns da Cecilia Manetsch  
da la Manetsch Treuhand AG a Cuira.  
Il post da revisiun è la CanzliaFiduziara 
SA a Cuira.Visita en la stamparia a Haag.

IMPRESSIUNS 2022

Dieta en la «Tegia da vaut» a Domat – cun lavuratoris da fotografar e da scriver. In guid tras il stgazi da la catedrala a Cuira. 

Visita en la stamparia a Haag.

FINANZAS 2022

La bilantscha e quint annual per ils 31-12-2022

ACTIVAS

Daner current 361 808,05

Dabun 3393,95

Total  ACTIVAS 365 202,00

PASSIVAS

Crediturs 23 250,70

Transitoricas passivas  
e reservas a curt temp 190 000,00

Chapital ester 213 250,70

Chapital da fundaziun 90 000,00

Total reservas e surpli d‘entradas 6 1 95 1,30

Chapital agen 1 51 951,30

Total PASSIVAS 365 202,00

ENTRADAS

Contribuziun chantunala 745 000,00

Contribuziun federala 1 064 000,00

Total ENTRADAS 1 809 000,00

EXPENSAS

Posta Ladina 60 000,00

Somedia Layout 36 3 2 1,95

Total indemnisaziuns  
da promoziun 96 321,95

Persunal FMR 1 169 128 ,55

Collavuraturs libers  
e collavuraturas libras 184 477,30

Custs socials 167 615,00

Spesas, instrucziun e divers 39  543,65

Total custs da persunal 1 560 764,50

Tschains ed infrastructura 68 842,10

Svilup, administraziun,  
plattafurma ed IT 83 1 35,05

Total divers custs da manaschi 151 977,15

Total EXPENSAS 1 809 063,60

Total ENTRADAS 1 809 000,00

Surpli EXPENSAS − 63,60

LAS FINAMIRAS DA LA FMR

Ils princips da lavur

• Nus essan là, nua che la vita ruman
tscha capita e vegn influenzada. 

• Nus contribuin a livel local, regiu
nal, chantunal e «rumantsch» al 
discurs public. 

• Nus rapportain en moda indepen
denta, commensurada e multifara.  

• Nus purschin lavur da buna qualitad  
schurnalistica e linguistica. 

• Nus contribuin activamain  
ad in mund medial rumantsch 
adequat. 

• Nossa purschida mediala  
è indispensabla. 

• Nus essan finanziads dal maun  
public e servin en emprima lingia  
al public rumantsch. 

Extract or dal concept redacziunal  
da la FMR.David Truttmann, Sandro Buchli e Martin Camichel controlleschan La Quotidiana en la stamparia a Haag.

Fundaziun Medias Rumantschas
Via da Masans 2
7000 Cuira

081 544 89 11
redacziun@fmr.ch

www.fmr.ch


